
Politika o zabrani konzumiranja alkohola i uživanja opojnih droga  
Zakon o sprječavanju i suzbijanju zloupotrebe opojnih droga ("Službeni glasnik BiH", broj 08/06) 

 

1. OPŠTA IZJAVA 

 

JU Zavod za medicinu rada Kantona Sarajevo ( u daljnjem tekstu: Zavod) poduzima korake na 

promociji zdravlja zaposlenih,osiguravajući zdravo i sigurno radno okruženje, u cilju zaštite 

zdravlja, uposlenih i pacijenata, donoseći Politiku o zabrani upotrebe alkohola i opojnih droga 

u prostorijama Zavoda. 

 

2. PODRUČJE PRIMJENE 

        Ova procedura se sprovodi i primjenjuje u JU Zavodu za medicinu rada Kantona Sarajevo. 

 

3. DISTRIBUCIJA I NADZOR 

 

3.1. Direktor Zavoda, šefovi organizacionih jedinica, glavna sestra Zavoda, odgovorna sestra 

Zavoda i koordinator za kvalitet, obavezni su obezbijediti da se sa ovom Politikom upoznaju 

svi radnici Zavoda. 

3.2.  Ova Politika mora biti postavljena na mjestu dostupnom svim radnicima u Zavodu. 

3.3.  Direktor Zavoda, šefovi organizacionih jedinica, glavna i odgovorna sestra Zavoda i 

koordinator za kvalitet, vrše provjeru pravilnosti primjene ove Politike. 

 

4.  POLITIKA 

 

4.1. Upotreba alkohola u objektima Zavoda 

 

4.1.1. Radnicima Zavoda  je zabranjeno je konzumiranje alkoholnih pića u toku radnog vremena. 

4.1.2. Konzumiranjem alkoholnih pića zaposleni ne smiju sebe dovesti u stanje smanjenja ili 

odsustva sposobnosti za obavljanje službene dužnosti, čak i kad ta pića konzumiraju izvan 

radnog vremena. 

4.1.3. Ukoliko radnik primjeti da mu je radna sposobnost narušena, kao posljedica konzumiranja 

alkoholnih pića, dužan je odmah izvjestiti neposrednog rukovodioca. Posljedice konzumiranja 

alkohola su faktor koji znatno doprinosi nezgodama na radu. 

4.1.4. Strogo je zabranjeno konzumiranje alkohola u svim objektima Zavoda u radno 

vrijeme i van radnog vremena. 

4.1.5. Nepoštivanje ove politike smatra se težom povredom radne obaveze i za 

posljedicu ima pokretanje odgovarajućeg postupka. 

4.1.6. Izuzetak su pojedine prilike, za koje je potrebna saglasnost direktora Zavoda. 

 

4.2. Uživanje opojnih droga u objektima Zavoda 
4.2.2. Radnicima Zavoda u skladu sa čl.4. Zakona o sprječavanju i suzbijanju 

zloupotrebe opojnih droga ("Službeni glasnik BiH", broj 08/06) strogo je 

zabranjeno konzumiranje, uzgoj, posjedovanje, promet i direktno ili indirektno 

oglašavanje proizvodnje opojnih droga. 

4.2.3. Radnje uposlenih u vezi sa konzumiranjem, posjedovanjem ili trgovinom 

narkotika ili drugih zabranjenih supstanci imaju za posljedicu pokretanja 

kaznenog postupka. 

4.2.4. Zdravstveni radnici Zavoda su odgovorni za prevenciju i liječenje ovisnika 

opojnih droga i Zavod neće tolerisati da bilo koji radnik sudjeluje u 

posjedovanju, trgovini ili korištenju opojnih droga, ili drugih zabranjenih 

supstanci. 

4.2.5. Svaki radnik je dužan ukoliko ima saznanja da je neko od radnika uključen u 

gore navedene aktivnosti, bez odgađanja, putem neposrednog rukovodioca, istog 

prijaviti direktoru. 

 

 

 

5. REVIZIJA 

Revizija ove politike obavlja se svake tri godine, po potrebi i ranije. 

